
№45Мәдениет жалпы білім бертін мектебінің
қазақ тілі мен әдебиеті пәні мұғалімі.
Түркістан облысы, Мақтааралауданы


ҚАЗАҚСТАН ХАЛЫҚТАРЫ ТІЛДЕРІ КҮНІНЕ  орай
Тіл мәртебесі –ел мәртебесі»   тақырыбында  
 өткізілетін  онкүндіктің
 мерекесіне арналған іс-шара

Тақырыбы: Тіл мәртебесі –ел мәртебесі»   тақырыбында  үш тілде  өткізілетін  онкүндіктің 

      Мақсаты: оқушыларға мемлекттік тілдің өркендеп,оянуына,мемлекеттік тілімізді сүюге,мемлекеттік тілді аяққа баспай, мәртебесін биік ұстау жөнінде, әр ұлттың өзіңдік ерекшеліктері,салт-дәсүрі, діні, тілі болатынын түсіндіру. Оқушылардың ой-өрісін, дүниетанымын кеңейту, сөздік қорын молайту, жұрт алдында еркін сөйлеуге баулу.

 МҰҒАЛІМ  
    Сәлеметсіздер ме, құрметті ұстаздар, қонақтар!
     Тілдер мерекесіне арналған мерекелік бағдарламамызды сіздердің назарларыңызға ұсынамыз.
Мемлекетіміз тәуелсіздік, ана тіліміз мемлекеттік мәртебе алып, көптен күткен арманымыз орындалады.

 МҰҒАЛІМ  
       Еліміз өз тәуелсіздігіне қол жеткізгеннен кейін мемлекеттік тіл қазақ тілі болып бекітілді.Қазақстан Республикасының «Тіл туралы» ата заңы 1997 жылы қабылданып, 22 қыркүйек «Тіл мерекесі» болып аталып келді. Ал, қазіргі таңда 5 –қыркүйек күніне ауыстырылды.

МҰҒАЛІМ  
         Болашағымызды баянды етер басты қаруымыз тіліміз.
         Әнұраным-жан ұраным.
         Айтар әнім сөйлер сөзім.
        Туған жерім сағынарым,
        Мәңгі бақи шырқалады.
   Ендеше «Тіл мәртебесі-ел мәртебесі» атты тіл мерекесіне орай өткізгелі отырған мерекелік іс шарамызды Қазақстан Республикасының Гимні орындалады  

МҰҒАЛІМ  
Мерекелеріңіз құтты болсын!, — дей отырып мектеп директорымен, ДОІЖ орынбасрына және ДТІЖО  мерекелік құттықтау сөз кезегін береміз. 
 
МҰҒАЛІМ   
    Тіл  тек  қарым-қатынас  құралы ғана  емес,  ұлтымыздың  биік  тұғыры. «Ұлттың сақталуы мен жоғалуына да себеп болатын халықтың өзі. Тілі жоғалған ұлттың өзі де жоғалады» деп Алаш арысы Ахмет Байтұрсынов айтқандай, тіл - әр халықтың жүрегі саналады.

       Тіл – тәуелсіздігіміздің қуатты құралы.  Ал  қазақ ұлтының мемлекеттік тілі-қазақ тілі.  Қазақ тілі әлемдегі ең бай тіл. Сондықтан қоғамды дамытудың басты ұстанымы – мемлекеттік тілдің қолданыс аясын кеңейту.
Құлақтан кіріп бойда алар тәтті күй деп әнеге кезек берсек «Анамның тілі менің» әнімен  
7 сынып оқушысы
МҰҒАЛІМ  
        Тәуелсіз елімізде 130-дан астам этнос өкілдері тұрады. Өткен ғасырда тағдыр тәлкегімен тарихи Отандарынан жырақтап, киелі қазақ жеріне қоныстанған сан ұлт өкілдері ана тілдері мен салт-дәстүрлерін ұстануға барынша жағдай жасалған.Әр қайсымыздың тіліміз  бен түріміз әр алуан болса да біздің Отанымыз бір, ол- тәуелсіз Қазақстан.

       Мәдениет ауылдық округінде өзге ұлт өкілдері тұрады. Олар қазақ тілдерімен қатар мемлекеттік тілде еркін сөйлейді. Қоғамдық жұмыстарға белсене қатысып, мәдени іс-шаралардың бел ортасында жүретін мектептердің бірі

МҰҒАЛІМ  
       Мемлекеттік тіл – біріктіруші күш. Мемлекеттік тіл ұлтты ұйыстырушы фактор болғандықтан, ұлт пен ұлысты мемлекеттік тілдің төңірегіне топтастыруға бағытталған дәстүрлі тілдер мерекесі жыл сайын округімізде, аудан орталығында өтіп тұрады. Айтулы шараға ауданымызға қарасты барлық ауылдық округтерден түрлі этнос өкілдері қатысып,  туған ана тілдерімен қатар мемлекеттік тілдің мәртебесін ұлықтайды.

        Мемлекеттік тілді меңгеру, оның қолданыс аясын кеңейту – ел азаматтарының  парызы. Сондықтан мемлекеттік тілдің рөлін нығайтып, ұлттар мен ұлыстарды тілдің төңірегіне біріктіруге үлесімізді қоса берейік.
 6 сынып оқушысының орыс тілінде «Әрқашан күн сөнбесін» әні

МҰҒАЛІМ  
                     Сүйемін туған тілім-ана тілім,
                      Бесікте жатқанымда-ақ берген білім.
                      Шыр етіп жерге түскен минутымнан
                      Құлағыма сіңірген таныс үнін.
           дей отыра 6 сынып оқушысы Фариданың орындауында « Қазақ тілі» әнге берсек 
 МҰҒАЛІМ  
                        Туған тілде сыры терең жаным бар,
                        Туған тілде әнім менен сәнім бар.
                        Туған тілім тіл болудан қалса егер,
                        Журегімді суырып-ақ алыңдар! 
МҰҒАЛІМ  
Ия, әр ұлттың өзіндік ерекшіліктері, салт -дәстүрлері, тіл ерекшілігі болады. Біздің ұлттық тәрбиеміз ананың сүті, ананың әлдиі, ананың тілінен бастау алады.
             деп  2-4 сынып оқушылардың өлеңдеріне кезек берсек
Оқушы: 
Тілім менің!
Тілім үшін мың өліп, тірілді елім,
Аралыммен, арымен қатар қойып,
Тілді қорғау- парызым бүгін менің.

Оқушы:
Әрбір тілде сөйле әлемде таң қылып,
Қазақ тілін білмеу қандай заңдылық,
Өсер балаң байтақ далаң тұрғанда,
Қазақ тілі жасау керек мәңгілік.

Оқушы: 
Қазақ тілің – Атаң,Анаң,
Қуат алар Отан да одан.
Дүниеде ешбір асыл
Тең келмейді қатар оған.
Оқушы: 
Қуан далам!Қуанатын күн бүгін!
Серпіп таста,мұңды жүрек түндігін!
Тіл туралы Заңым енді күшінде,
Паш еткендей кескен жаңа кіндігін!

Оқушы: 
Қуан бабам!Қуанатын күн бүгін!
Халық жауы атандың-ау сол үшін,
Ғұмырыңды құрбан етіп жолында ар.




Оқушы: 
Қуан анам!Ұстазыңнан сүйініп,
Сәтіңде көп кеткен кейде түңіліп.
Ақ сүтіңмен бойға біткен тіліңді
Пір тұтамын мен алдыңда иіліп.
Оқушы:
Қуан балам!Туған тілдің киесі
Жебер сені болғаныңа иесі.
Тек мұнымен бітпейтінін ұғып өс,
Дүниеде тіршіліктің күресі.
Оқушы: 
Қуан халқым!Күшіне енді тіл заңы,
Сүйінші деп ақын ұлың жырлады
Ел елдігі бағаланар тілімен,
Сол арқылы құлпырады, гүл бағы.

МҰҒАЛІМ  
Білімдіден шыққан сөз,
Талаптыға болсын кез.
Нұрын, сырын көруге
Көкірегіңде болсын көз.

Құрметті ұстаздар мен оқушылар, «Тіл мәртебесі- ел мәртебесі» атты онкүндік іс шараның ашылу салтанаты өз мәресіне жетті. 
Тіл әр ұлттың қайталанбас байлығы. 
Тіл бар жерде ұлт та, ел де, жер де болмақ.
Тілден артық қазына, тілден артық қасиет жоқ екеніне көз жеткіздік. 
            
    Көңіл бөліп тыңдағандарыңызға көп - көп рақмет!



